
Annotatsiya: Maqolada klasterlash asosida iqtisodiy subyektlarni rivojlantirishning asosiy omillari 

tahlil qilingan. Klasterlash orqali rivojlantirish jarayoni bosqichma-bosqich amalga oshirilishi 

ko‘rsatilib, har bir bosqichda o‘ziga xos strategik yo‘nalishlar yoritilgan. Shuningdek, zamonaviy 

taraqqiyot sharoitida iqtisodiy klasterlarning samaradorligini oshirishga xizmat qiluvchi muhim 

omillar va ularning amaliy ahamiyati bayon etilgan. 

 Kalit soʻzlar: klaster, klasterlash, potensial, marketing, eksport, logistika, investitsiya, yashil 

energiya, yashil texnologiyalar, yashil iqtisodiyot. 

Аннотация: В статье проанализированы основные факторы развития экономических 

субъектов на основе кластеризации. Показано, что процесс развития через кластеризацию 

состоит из последовательных этапов, на каждом из которых раскрываются собственные 

стратегические направления. Кроме того, изложены важнейшие основы, способствующие 

повышению эффективности экономических кластеров в условиях современного развития,     а 

также их практическое значение. 

Ключевые слова: кластер, кластеризация, потенциал, маркетинг, экспорт, логистика, 

инвестиции, зелёная энергия, зелёные технологии, зелёная экономика. 

Abstrakt: The article analyzes the main factors for developing economic entities based on clustering. 

It shows that the process of development through clustering consists of consecutive stages, each with 

its own strategic directions. In addition, the paper outlines the key foundations that enhance the 

efficiency of economic clusters in the context of modern development and their practical importance. 

Keywords: cluster, clustering, potential, marketing, export, logistics, investment, green energy, green 

technologies, green economy. 

 

Klasterlash orqali subyektlarni rivojlantirishning strategik yoʻnalishlari- subyektlar oʻrtasida bilimlar 

almashinuvi va texnologiyalarni tezroq qoʻllash imkonini beradi, bu esa, ularning raqobatbardoshligini 

kuchaytiradi. Globallashuv sharoitida xalqaro bozorlarda raqobat qilishni istagan kompaniyalar uchun 

muhimdir. Klasterlash orqali resurslardan birgalikda foydalanish mumkin boʻlib, bu xarajatlarni 

kamaytiradi hamda subyektlarning samaradorligini oshiradi. Oʻz navbatida, bu klasterlar moliyaviy 

barqarorlikka erishishiga yordam beradi va turli sohalar vakillarining yaqin hamkorligi innovatsiyalari 

uchun muhim shart-sharoit yaratadi. Bu omillar subyektlar orasida yangi texnologiyalarni joriy etish, 

mahsulot va xizmatlarni takomillashtirish uchun tezkor muhitni ta’minlaydi. 

Shuningdek, klasterlash yangi ish oʻrinlari yaratishda va hududiy iqtisodiy oʻsishni ragʻbatlantirishda 

muhim ahamiyatga ega. Bu mahalliy darajada iqtisodiy barqarorlikni ta’minlaydi va ijtimoiy 

rivojlanishga hissa qoʻshadi, investitsiyalarning jalb qilinishini yengillashtiradi. Chunki rivojlangan 

klasterlar, koʻpincha, xorijiy investitsiyalar uchun jozibador hisoblanadi. Bu mahalliy iqtisodiyotga 

xorijiy kapital oqimini kuchaytirishga xizmat qiladi. Klasterlash jarayonida tashkil etiladigan o‘quv 

dasturlari va malaka oshirish kurslari subyektlarning raqobatbardoshligini oshirishga yordam beradi. 

Bu nafaqat oʻz xodimlari, balki hududdagi umumiy kadrlar bazasining rivojlanishiga olib keladi hamda 

mahalliy iqtisodiyotga turtki beradi. Chunki ular oʻz atrofidagi kichik va oʻrta bizneslarni rivojlantiradi, 

shu bilan birga, hududiy iqtisodiyotni barqarorlashtiradi. Bu ayniqsa, iqtisodiy rivojlanish imkoniyatlari 

cheklangan mintaqalarda juda dolzarbdir. Bundan tashqari, yashil texnologiyalarni joriy etish va 

ekologik toza ishlab chiqarish usullarini qoʻllash osonlashadi. Bu esa, uzoq muddatli ekologik 

barqarorlikka erishishga xizmat qiladi hamda jamiyatga ijobiy ijtimoiy ta’sir koʻrsatadi. 

Ushbu jihatlar klasterlashning nafaqat hududiy, balki milliy iqtisodiyot uchun ham dolzarb va muhim 

ekanligini koʻrsatadi. Klasterlash jarayoni resurslarni birlashtirish, malakali kadrlarni tayyorlash va 

innovatsiyalarni tezroq amalga oshirish imkoniyatini taqdim etadi, bu esa, uzoq muddatli iqtisodiy 

barqarorlik hamda ijtimoiy farovonlikka erishishga yordam beradi. 

Mavzuga doir adabiyotlar tahlili: “Klаstеr” tushunchasi XX аsrning 80-yillаridа Mаykl Pоrtеr 

tоmоnidаn iqtisоdiy tushunchа sifаtidа ilmiy jаrаyоngа kiritilgаn. Pоrtеrning tаʻkidlаshichа, klаstеr 

– mаʻlum sоhаlаrdа fаоliyаt kоʻrsаtаyоtgаn kоmpаniyа vа institutlаrning jugʻrоfiy jihаtdаn 

tаrmоqlаrаrо birlаshuvi1 hisоblаnаdi. Bu ta’rif 1990-yildа Mаykl Pоrtеr tоmоnidаn tayyorlangan 

“Dаvlаtlаrning rаqоbаtdоsh аfzаlligi” nоmli аsаridа kеltirilgаn. Dеmаk, klаstеr – оʻzаrо bоgʻliq 

kоrxоnаlаrni birlаshtirishning bir usuli bоʻlib, bu hudud iqtisоdiyоtining rаqоbаtbаrdоshligini 

оshirish imkоnini bеrаdi. Tаshkillаshtirish jihаtidаn, klаstеr – vеrtikаl rаvishdа intеgrаtsiyаlаshgаn 

tuzilmаdir. 

2005-yillarda iqtisodchi olimlar – A.Rasulev, R.Alimov, D.Kurbanovalarning “Oʻzbekistonda 

paxtachilik kompleksini rivojlantirishda klaster iqtisodiy siyosatining muhim yoʻnalishlari” 2 

maqolasida mamlakatda klasterlarni rivojlantirish asoslari yoritilgan. 

Journal of Management ( “Value & Ethics” Gwalior Management Academy. India ISSN-2249-9512, 

2022 November Special Issue Page: 222-236 (08.00.00; №6)) jurnalida chop etilgan mualliflar 

Rahimov Odil Berdievich, Mukhitdinov Khudayar Suyunovichning “Kashkadarya provinceactivity of 

economic subjects econometric modeling of inter-territorial clustering” maqolasida subyektlarni 

hududlarda klasterlashni ekonometrik modellashtirish masalasini hamda “Экономика и 

предпринимательство” (научный журнал, 2024 г №1 (162), ISSN 1999-2300, Журнал включен 

в Перечень ВАКа РФ, стр.673-676.) ilmiy jurnalida chop qilingan muallif  O.B.Rahimovning 

“Econometric model of interterritorial clustering of economic subjects” maqolasida iqtisodiy 

subyektlarni klasterlashni ekonometrik modellari oʻrganilgan. 

Tadqiqot metodlari: Iqtisodiy tahlillar. 

Bizning yondashuvimizga koʻra, klasterlarni strategik rivojlantirish va boshqarishni ekonometrik 

modellashtirish quyidagilarga asoslanib amalga oshiriladi: 

– sanoat va ishlab chiqarishni optimallashtirish; 

– hudud potensialidan foydalanish samaradorligini oshirish; 

– koʻp omilli ekonometrik modellarni qurish; 

– ishlab chiqarish iqtisodiy oʻsish dinamikasini prognozlash. 

 
1 Porter M. Clusters and the New Economics of Competition. Harvard Business Review, 1998 // 

http://hbr.org/product/clusters-and-the-new-economics-of-competition/an/98609-PDF-ENG. 

Klasterlash orqali subyektlarni rivojlantirishda, asosiy strategik yoʻnalishlar, asosan, resurslarni 

optimallashtirish va oʻzaro hamkorlikni oshirish boʻlib, bir xil yoki oʻxshash sohadagi subyektlarni 

birlashtirish resurslardan unumli foydalanishga yordam beradi. Bu jarayon: 

- birinchidan, resurslarning umumiy foydalanilish xarajatlarini kamaytiradi, foydani oshiradi va yashil 

energiya hamda  texnologik yangiliklarni qoʻllash imkoniyatlarini kengaytiradi; 

- turli subyektlar oʻrtasidagi yaqin hamkorlik innovatsiyalarni tez hamda samarali qoʻllash uchun zamin 

yaratadi. Bu yondashuv yangi mahsulotlar yoki xizmatlarni joriy etishni va texnologik yechimlarni 

rivojlantirishni tezlashtiradi; 

- xalqaro hamkorlikni hamda xalqaro miqyosda raqobatbardosh subyektlarni rivojlantirishda muhim rol 

oʻynaydi. Eksport imkoniyatlarini oshirish, texnika va exnologik almashinuvini yoʻlga qoʻyish bilan 

xorijiy bozorlar uchun zarur sifatli mahsulotlarni taklif qilish mumkin; 

- logistika, transport va ta’minot tizimini samarali boshqaradi. Birlashgan subyektlar oʻrtasida logistika, 

ta’minot va xomashyo yetkazib berish jarayonini optimallashtirish osonlashadi. Bu har bir subyektning 

jadal samaradorligini oshiradi; 

- kadrlar tayyorlash, subyektlar oʻrtasida malakali kadrlar almashinuvi hamda ularni oʻqitish, oʻquv 

dasturlarini yoʻlga qoʻyish uchun koʻproq imkoniyatlar yaratiladi. Barqaror rivojlanishga yoʻnaltiradi, 

ekologik toza, yashil texnologiyalar asosida va barqaror ishlab chiqarishni rivojlantirishga ham imkon 

beradi. Bu yoʻnalishda yashil texnologiyalarni joriy etish, energiya samaradorligini oshirish kabi 

choralar koʻriladi. 

Bu esa, raqobatbardoshlikni oshirish, mahalliy va xalqaro bozorlarda raqobatbardoshlikni kuchaytirish 

uchun klaster doirasida maxsus marketing strategiyalarini ishlab chiqish hamda amalga oshirishda 

muhim ahamiyatga egadir. Ushbu strategiyalarni amalga oshirish subyektlar oʻrtasidagi raqobatni 

oshiradi, hamkorlikni kuchaytiradi va hudud yoki mintaqa iqtisodiyotini rivojlantirishda katta rol 

oʻynaydi. 

Klasterlashning strategik yoʻnalishlari sifatida – resurslarni toʻgʻri taqsimlash, innovatsion muhit 

yaratish, logistika samaradorligi, xalqaro hamkorlik, kadrlarni tayyorlash, barqaror rivojlanish hamda 

raqobatbardoshlikni oshirish kabi jarayonlarni keltirish mumkin. 

Natija va muhokamalar: Klasterlash orqali subyektlarni rivojlantirish jarayoni ketma-ket 

bosqichlardan iborat boʻlib, har bir bosqichda oʻziga xos strategik yoʻnalishlar mavjud: 

1) Tahlil qilish va baholash bosqichi, imkoniyatlarini aniqlash uchun hududiy sharoitlar, mavjud 

resurslar, mavjud infratuzilma va iqtisodiy muhit tahlil qilinadi. Potensial subyektlarni aniqlash, 

klasterda qatnashishi mumkin boʻlgan korxonalar va ularning resurslari, mutaxassislari hamda bilim 

bazasi baholanadi. Raqobat va hamkorlik imkoniyatlarini oʻrganish orqali, boshqa klasterlar bilan 

raqobat qilish yoki hamkorlik qilish imkoniyatlari oʻrganiladi; 

2) Strategik rejalashtirish bosqichi, klasterning umumiy vazifasi, asosiy maqsadlari va kelajakdagi 

rivojlanish bosqichlari ishlab chiqiladi. Maqsad hamda strategiyalarni belgilaydi, har bir bosqich uchun 

maqsadlar, ularga erishish yoʻllari va strategiyalar aniqlanadi, masalan, eksport salohiyatini oshirish 

kabi. Tashkil etish va huquqiy asos boʻlib, klasterning huquqiy maqomini aniqlash, tashkilot tuzilmasini 

va boshqaruv mexanizmlarini ishlab chiqishdan iborat; 

3)Infratuzilma va resurslarni jalb qilish bosqichi, resurslarni birlashtirish, klasterning moliyaviy, 

insoniy va texnik resurslarini toʻplash hamda birlashtirish, zarur infratuzilmani tashkil qilish zarur. 

Investitsiya va grantlarni jalb qilish, investitsiyalar, davlat grantlari, xalqaro tashkilotlar yordamidan 

foydalanish va resurslarni jalb qilish, ta’lim va malaka oshirish, xodimlar malakasini oshirish, yangi 

texnologiyalar hamda metodlarni oʻrganish uchun treninglar tashkil etishdan iborat; 

4) Faoliyatni tashkil etish va boshqarish bosqichi, ishlab chiqarish hamda xizmatlar koʻrsatish tizimi, 

subyektlar oʻrtasida samarali ishlab chiqarish va xizmat koʻrsatish tizimini tashkil etish. Logistika va 

ta’minot tizimini tashkil qilish, xomashyo yetkazib berish hamda mahsulotni sotish jarayonlarini 

optimallashtirish uchun infratuzilmani yoʻlga qoʻyishdan iborat. Bu esa, hamkorlikni rivojlantirish, 

klaster ichida hamkorlikni mustahkamlash, resurslar almashinuvi va bilimlarni oʻrtoqlashishni qoʻllab-

quvvatlashga yordam beradi; 

5) Marketing bosqichi, raqobatbardosh klasterlarni rivojlantirish hamda mahalliy, xalqaro bozorlarda 

tanitish, bozorni tadqiq qilish va sotuvni kengaytirish, bozor tahlillari asosida klaster mahsulotlari 

hamda xizmatlarini keng koʻlamda sotishni yoʻlga qoʻyish, marketing strategiyalari ishlab chiqish, 

eksport va ichki bozor uchun marketing strategiyalarini ishlab chiqish hamda mahsulotlar yetkazib 

berishni tashkil qilishdan iborat; 

6) Monitoring va tahlil qilish bosqichi, faoliyatni nazorat qilish - klaster ish faoliyatini nazorat qilish 

hamda har bir bosqichda bajarilgan ishlarni tahlil qilish boʻlib, klasterning samaradorligini baholash, 

rivojlanish yoʻnalishlarini tahlil qilish va xulosalar tayyorlash, monitoring natijalariga koʻra strategik 

rejalarga oʻzgartirishlar kiritish, samaradorlikni oshirish uchun yangi yoʻnalishlarni aniqlash zarur. 

Ushbu bosqichlar orqali klasterlash tizimi yoʻlga qoʻyiladi va subyektlar samarali rivojlanish 

imkoniyatiga ega boʻladi. Bu jarayon hududiy hamda iqtisodiy rivojlanishga ijobiy ta’sir koʻrsatadi. 

Xulosa va takliflar :  Xulosa qiladigan boʻlsak, subyektlarni klasterlash strategiyalari iqtisodiy 

rivojlanishni qoʻllab-quvvatlash, innovatsiyalarni targʻib qilish va mintaqaviy raqobatbardoshlikni 

oshirish uchun muhim ahamiyatga ega. Bunday omillarni qo‘llash jarayonida klaster ichidagi subyektlarni 

aniq maqsadlar asosida guruhlash, resurslardan samarali foydalanish va ishlab chiqarish jarayonlarini 

optimallashtirish maqsad qilinadi. Quyidagi asosiy xulosalar klasterlash strategiyalarining 

samaradorligini ta’minlaydi. Klasterlash strategiyasi mintaqaning iqtisodiy, geografik va sanoat 

xususiyatlariga mos ravishda tanlangan boʻlishi zarur. Maqsadli sohalarni aniq belgilash orqali klaster 

ichidagi subyektlarning imkoniyatlarini toʻgʻri yoʻnaltirish va ular uchun maxsus strategiyalar ishlab 

chiqish mumkin boʻladi. Subyektlarni klasterlash jarayonida innovatsion infratuzilma, laboratoriyalar va 

texnologik parklar tashkil etilishi talab qilinadi. Bu klaster a’zolarining oʻzaro aloqada boʻlishiga, bilim 

va texnologiyalar almashinishiga koʻmaklashadi. Strategiya subyektlarni faqat iqtisodiy jihatdan emas, 

balki ilmiy jihatdan ham birlashtirishga yoʻnaltirishi lozim. Bu esa, universitetlar, tadqiqot markazlari va 

sanoat korxonalarining hamkorlikda ishlashiga hamda ilmiy tadqiqotlarni tezroq tijoratlashtirishga imkon 

yaratadi. Klasterlar ichidagi subyektlarni xalqaro hamkorlikka jalb qilish orqali xorijiy tajriba va 

texnologiyalarni mintaqaga olib kelish, shu orqali innovatsion rivojlanishga turtki berish strategiyaning 

muhim qismi hisoblanadi. Bu mahalliy tadbirkorlikni jadal rivojlantirishga yordam beradi. Klasterlashda 

ekologik barqarorlik tamoyillarini kiritish – atrof-muhitni asrash, resurslardan oqilona va samarali 

foydalanish, chiqindilarni qayta ishlash va energiya tejaydigan texnologiyalarni qoʻllash, yashil 

energiyalarga oʻtish hamda unumli foydalanish, yashil iqtisodiyotga oʻtish orqali mintaqaviy rivojlanishni 

barqaror qilishga xizmat qiladi. Klaster ichidagi subyektlarga imtiyozlar va ragʻbatlar berish orqali ular 

innovatsion loyihalarga jalb qilinadi. Soliq imtiyozlari, subsidiya va grantlar bilan qoʻllab-quvvatlash 

klasterni yanada mustahkamlaydi va yangi subyektlarni jalb qilish imkonini beradi. Klasterlash 

strategiyasining muvaffaqiyati mintaqada ishlab chiqarish va xizmat koʻrsatish jarayonlarini yaxshilash, 

texnologik taraqqiyotni tezlashtirish hamda raqobatbardosh mahsulot yaratishda yangi imkoniyatlarni 

ochib beradi. Shu tariqa, klasterlar orqali iqtisodiy rivojlanishni kuchaytirish va innovatsiyalarni yanada 

kengroq qoʻllashga erishiladi. 

